
Პროლოგი ანუ ნაწყვეტი არტისტის დღიურიდან. 
Ხანდახან მეშინია... მეშინია , რომ ჩემი ოცნებები გაქრება , არა , კი არ გაქრება , არამედ წაილეკება , რაღაც უხილავი ძალის მიერ. Ამაზე ფიქრი უნდა დასრულდეს . 
ახალგაზრდა ვარ და ჯერ არაფერი დასრულებულა. Ჩემი ეჭვები ისე მძულს... მინდა, მეორე მხრიდანაც შევხედო საკითხს , ისინი რომ არა , ჩემი ფერფლიც არ დარჩებოდა აქაურობას.  რაზე ვოცნებობ ;  Ოცნების უნარი რომ არ გამიქრეს , ამაზე ვოცნებობ. Ვიღაცამ თქვა , სიყვარული სიყვარულს ჰბადებსო. Მერე , სადაა ეგ სიყვარული ? Არა , ჯერ არ დამიკარგავს უნარი კეთილშობილი გულისთქმისთვის. Ნეტავ , თუ არის ამ ქვეყანაზე ისეთი ადამიანი , რომელიც ჩემს სულს გახსნიდა... მერე , იმ სულიდან რაიმეს ამოიღებდა... რას ამოიღებდა ? Რას დაიტოვებდა ? Რას გამოეთხოვებოდა... როგორი იქნებოდა მისი თმა , თმასთან მიახლოებული ჩემი სახის ნაკვთები და შერწყმული სურნელი ! რა ვიცი , მგონი  ჩემში ბევრი ადამიანია . Უეჭველად ბევრი ადამიანი. Მე ვერ ვიტყოდი , რომ ჩემში ერთი ადამიანია , ანდაც ორი , რომელიც იცხოვრებდა და იაზროვნებდა , არა , ჩემი შემთხვევა გაცილებით პირობითია , ამაზე მსჯელობაც არ ღირს , სასაცილოდ არ ეყოფა კაცს ამის მოსმენა. Მეც აღარ ვინერვიულებ , ამ დღიურს ჩემთვის ვწერ , მხოლოდ ჩემთვის. Ვეწევი , ძალიან სასიამოვნოა . Ხო , დღეისთვის კმარა , უკვე ცხადში ვარ , ვგრძნობ , როგორ ერწყმის და შთანთქავს ნიკოტინი ახლადგამქრალი მთვარისგან დატოვებულ კვამლს ჩემს გონებაში.  
 
 
 
 
 
 
 
 
 
 
1. ერთი შეხედვით , იფიქრებთ , რომ ისინი 80-იანებში ცხოვრობენ , მაგრამ შეცდებით , მწარედ.  თბილისი.  იტალიური ეზო . Მეორე სართულის დერეფანი . Დრო არ საჭიროებს 
ხაზგასმას. Ამბობენ , Დრო , ის გამოგონებაა , რომელიც უიმედობაში იბადება და კვდება. 
 
 
Გივი. Ოჰ , Ამას ვის ვხედავ , თანაშემწე მეწვია , რა მშვენიერი დილა გამითენდა , ბატონო... 
Თანაშემწე.  მნიშვნელოვან საკითხზე გეახელით , ყურადღებით მომისმინეთ... 
Გივი. Დიდი დრო გავიდა... რამ შეგაწუხათ , ბატონო ? 
Თანაშემწე. (პირზე ხელს ისვამს და ჩაფიქრებულია , ოდნავ ხმადაბლა.)  ო , რაღაც გამსკდარა , დიდი უბედურება მომხდარა თქვენს ეზოში. Უნდა გამოვიკვლიოთ , აუცილებლად უნდა გამოვიკვლიოთ. 
Გივი. (შეცბუნებული.)  Რაო , რა გამსკდარა , კი მაგრამ ? 
Თანაშემწე. Გასკდა , გასკდა და აფეთქდა კიდეც... რა ვიცი , რა  ეშველება , არაფერი , არც  არაფერი . დიდი უბედურებაა და რადგან უბედურებას უბედურება მოსდევს , აუცილებლად  სიღრმისეულად უნდა მოვიკვლიოთ საკითხი და მყისვე აღმოფხვრად.  
Გივი. ჩემო თანაშემწევ , რა გასკდა , კი მაგრამ ? 
Თანაშემწე. Სწორედ ამ საკითხის გარკვევა გვსურს... ცნობები მოვიდა , მე კი დროის დაკარგვა არ ძალმიძს  , დროის კარგვა დიდი ცოდვაა.  
Გივი. გასკდაო , გამსკდარია , ყველანი დავიღუპეთ , ტრაგედია დატრიალებულა , გაიღვიძეთ , მეზობლებო , გაიღვიძეთ ყველანი მოვკვდებით. 
Თანაშემწე. Ხმას დაუწიეთ... რა გემართებათ ?! 
Გივი.  დავიბენი , ბატონო ,  მე... ვიფიქრე... 
Თანაშემწე. Ნუ იდარდებთ.  Ყველაფერი მოგვარდება , სწორედ ამისთვის გეწვიეთ. 
Გივი. Გამოსაძიებელი ამბავია , ჩემო თანაშემწევ .  ისეთი ამბავია... ხომ გესმით ?  (იხედება სხვადასხვა მხარეს. ) რომელიმე Მილი ხომ არ გასკდა ? Შეიძლება , გაზის ბალონი ?  არა , ალბათ , ვინმე შემოიპარა ეზოში და გახეთქა... 
Თანაშემწე. Ეჭვები... განა , ეჭვების გარდა სხვა არაფერი შემოგრჩათ ? Ნუთუ , არაფერი შეგინიშნავთ ? 
Გივი. მე ? Მე... ?  Არა , რას ბრძანებთ , ჩემო თანაშემწევ . Ისე , სასხვათაშორისოდ , შეიძლება... 
Თანაშემწე. შეიძლება ?  
Გივი. Ჰო , ჰო... ავადმყოფ კაცს რა მოეკითხება , ჩემო თანაშემწევ... 
Თანაშემწე. Ახლოს ბრძანდებით სიმართლესთან ! 
Გივი. Ხო , ძალიან , ძალიან... 
Თანაშემწე. ოჯახში როგორ ხართ ? 
Გივი. რა ვიცი , დიდად არ ვკითხულობთ... 
Თანაშემწე. თავს როგორ გრძნობთ ? 
Გივი. (თავს აქნევს შეწუხებული.)   შემცირებაში მოვყევი , სახლი გასარემონტებელია , ჭერიდან წყალი ჩამოგვდის . სოფელში ვერ მივდივარ , შეშა არ არის. Ისე , კარგად  ვარ , რა მიჭირს . Მშვიდობა გვაქვს , თქვენით და ბატონთ უბატონესობის წყალობით.  ხო , Ექიმმა წამალიც გამომიწერა . 
Თანაშემწე . ასეა საქმე ? სვამთ? 
Გივი.  წამალს არა , Ისე , კი.   
Თანაშემწე.  Რატომ ?  
Გივი.  რა ვიცი ,დოქტორებს დიდად არ ვენდობი , ბატონო. 
Თანაშემწე. Იქნებ ,  დახმარების ხელი გაგვეწია ,  არაფერი გჭირდებათ ? Ჩემი აზრით , ფერი მიგდით. 
Გივი. Თოვლი მოვიდა სოფელში და აუცილებლად უნდა ჩავიდე. Აბა , როგორ შეგაწუხოთ ? Მაგრამ...  თბილი ფეხსაცმელი მჭირდება... 
Თანაშემწე. Ფეხსაცმელს და სხვა საჭირო ნივთებს  ყოველ ზამთარს ვგზავნით სამეზობლოსთვის , Არ მიგიღიათ ? 
Გივი. Მივიღე , მივიღე . ზომა ორმოცი , ორმოცდაერთი , ორმოცდაორი,ორმოცდაოთხიც. Თანაშემწე.  ფეხი რა ზომა გაქვთ ?  გივი. Მარცხენა ორმოცდაორნახევარი , მარჯვენა ორმოცდასამი . 
Თანაშემწე. (გაკვირვებით.)  რაო ? Ბაირონივით ფეხმოკლე ბრძანდებით ? 
Გივი. Ჯერ ვერ გამოვიკვლიე , თანაშემწე ბატონო. ჯადოქრების თუ გჯერათ? 
Თანაშემწე. Ო , Როგორ  თუ  მჯერა ?!  Ეს ქვეყანა სავსეა ჯადოქრებით. 
Გივი.  მოგახსენებთ ; უწინ ,  ქალი შემხვდა , სოფლად . დაბეჯითებით ამტკიცებდა , “ჯადოქარი ვარო.” 
Თანაშემწე. Მერე ?  მერე , რაო ? 
Გივი. Ვთხოვე , ჯადოქარი თუ ხარ , ცალი ფეხი მოკლე მაქვს და დამიგრძელე - მეთქი. Მერე , მკითხა - “ შენი მშობლები სად ცხოვრობდნენო ? “ Ამა და ამ ქალაქის , ამა და ამ ეზოში - მეთქი .  Დამაკვირდა და მითხრა , არ გამოვაო . 
Თანაშემწე.  რატომ ?  
Გივი. Შენს მშობლებს ერთმანეთი არ უყვარდათ და სწორედ ამიტომაც გაჩნდი ფეხმოკლეო . 
Თანაშემწე.  ო, გაიძვერა... ხომ არ დაიჯერეთ ? Ცხოვრებაში ბევრი მაგისთანა შეგხვდებათ და ჭკუას აგირევთ. 
Გივი. Რა ვქნა , ასეთია ცხოვრება. 
Თანაშემწე .  აუცილებლად გამოგიგზავნით ახალ ფეხსაცმელს .  აქვე ,  მომახსენეთ , იმისტი ხართ თუ ამისტი ?  
Გივი.  იმისტი , ცხადია. 
Თანაშემწე.  ამისტებთან ხომ არ მეგობრობთ? 
Გივი. (შეიცხადებს.) Არა , როგორ გეკადრებათ. 
Თანაშემწე. საქმეს დავუბრუნდეთ ; ესეიგი , დარწმუნებული ხართ , რომ არაფერი გამსკდარა ? 
Გივი.  არაფერი , არაფერი , ჩემო თანაშემწე , ხომ არ მოგატყუებთ ?  Ნეტავ , რა გასკდა ,  მეტროში ხომ არ გასკდა რაიმე ? Იქნებ , ხმა მოგესმათ...  
Თანაშემწე. Მასულელებ ? 
Გივი. მოგახსენებთ ; Მეტროში ორი აბრა კიდია , ერთი შესასვლელის , მეორე გასასვლელის.  
Თანაშემწე. Მერე , Ეგ რა შუაშია ამ საქმესთან ?  
Გივი. Ჩვენ გასასვლელში შევდივართ და შესასვლელში გავდივართ. Ვიღაც იდიოტი გამოვა და იტყვის , უკუღმართები ხართო ,  Მე კი  ვფიქრობ , უკუღმართები კიარა , შე ყეყეჩო , ორიგინალურები ვართ , ორიგინალურები ! 
Თანაშემწე. (ვეზირებს.) ო , გაგიჟდება კაცი.  
Გივი. Მე თითქმის გავგიჟდი , ჩემო ბატონო. Თანაშემწე. Ჯარისკაცი იყავით ? (რვეულში იხედება.) 
Გივი. კი , ახალგაზრდობაში. 
Თანაშემწე. წარმოვიდგინოთ ;  რომ ტყვე მოეყვანათ თქვენთვის და ეთქვათ , ახლავე დახვრიტეო , როგორ მოიქცეოდით. 
Გივი. (დაბნეულია.) მაპატიეთ ,  ჯერ არ მიფიქრია. 
Თანაშემწე.  არ გიფიქრიათ , არა ? რომ ეთქვათ , საზარელი დანაშაულებები ჩაიდინა ამ ვაჟბატონმაო ? 
Გივი. Მოვკლავდი , ალბათ.  
Თანაშემწე. Არ დაგაინტერესებდათ , ვინ არის , რა ჩაიდინა , სახლში ვინ ელოდება ? 
Გივი. Ნუ... 
Თანაშემწე. Ომში თუ ხართ ნამყოფი ? 
Გივი. ავად ვიყავი და ვერ წავედი , ჩემო თანაშემწე. 
Გივი და თანაშემწე საუბარს აგრძელებენ , თუმცა მათ ხმებს გადაფარავს ნელ-ნელა შემოსული მუსიკა . Ფორტეპიანი , ახლომახლო.  
Პაუზა. 
Მუსიკა ნელ-ნელა შორდება იქაურობას და ერთგვარი წყვდიადისებური სიჩუმე ენაცვლება. 
Პაუზა. 
Გივი და თანაშემწე გაშეშებულნი დგანან , თითქოს ერთგვარი სასწაული იხილეს .(მოესმათ.) 
Პაუზა. 
Თანაშემწე. მუსიკა თუ გიყვართ ? 
Გივი. Რა ვიცი , ჩემო ბატონო , ჭამისას სასიამოვნოა მუსიკის მოსმენა , მაშასადამე , გასტრონომიულად , დიახ...  
Თანაშემწე. Როგორ ? არ გესმოდათ ? Თქვენს მეზობლად უკრავდნენ. 
Გივი. ხმა კი მესმის , მაგრამ სმენა არ მივარგა...  Ისე , დიდად შთამაგონებელი პიროვნებაა დამკვრელი. Ავი იქნება თუ კარგი , ყველას პატივისცემით ეპყრობა. ყოველ დილით ჩამოივლის , მოგვიკითხავს მეზობლებს თავაზიანად და გულში ცუდს არ გაივლებს. Ნიჭიერი კაციაო , ამბობენ. Გენიოსიო , ასეც უთქვამთ. Მე კი მეშინია გენიოსების , მაგრამ რა გითხრათ , ბატონო . Სამაგალითო კაცია , სამაგალითო.  Აბა , მე რა შემიძლია ? Ისე ჩამიარა ცხოვრება , ვერც გავიგე. 
Თანაშემწე. Ესეიგი , შთაგაგონებთ , არა ? 
Გივი. Ძლიერ. 
Თანაშემწე. Რა კარგია ! 
Გივი. Ჰო , კარგია. 
(თანაშემწე მრიცხველს უყურებს , რომელიც კართან კიდია.) 
Გივი. რას მისჩერებიხართ ? 
Თანაშემწე. Ჰა ? 
Გივი. Მრიცხველს . Ისე უყურებდით , მეთქი... (თავადაც ახედავს. ) ხომ არ გასკდა ? Მრიცხველი... ? 
Თანაშემწე. Მალე , თავი გამისკდება. 
Გივი.  (უკან დაიხევს , პაუზა. )  Იცით , ჩემს გვერდით , ერთი უღირსი  ქალბატონი ცხოვრობს .  
Თანაშემწე. Მერე ?!  
Გივი. Ხოდა , ამისტია , ამისტი ! (ჩურჩულით.) Თანაც , იმდენი ქმარი გააგდო სახლიდან , სათვალავი ამერია. Ახლა დგას და ვინც კი  აივლის და ჩაივლის , ყველას უყეფს და ეჩხუბება , თანაშემწევ. 
Თანაშემწე. Ქმრები რა შუაშია ?  
Გივი.  რა ? Არა ,  მრიცხველზე გამახსენდა ... კი , აუცილებლად მაგას გაუსკდებოდა. 
Თანაშემწე. ეს თუ სიმართლეა , დიდად ღირსეული ქალბატონი ყოფილა. 
Გივი. რატომ , თანაშემწევ ?  
Თანაშემწე. Იმიტომ , რომ Ამდენი გაყრა , ამდენი გამოცვლა , მაშასადამე ; ვნების აჩრდილი ყოფილა... 
Უხერხული სიჩუმე ჩამოვარდება.  
Გივი გაშეშებულია. 
Პაუზა. 
Გივი. Ხო , ამაზე არ მიფიქრია. Ბრძენი ყოფილხართ თქვენ , კი. 
Თანაშემწე. Ვიხუმრე , ეს ხომ მხოლოდ ხუმრობა იყო !  Კარგად იყავით. 
Გივი. Ცხადია , ცხადია.  Კიდევ შემოგვიარეთ. 
(გივი კარს ხურავს.) 
Თანაშემწე. (ვეზირებს გახედავს.) ო , ის ისეთი სუფთაა , ვით ნაკადული მომდინარე კამკამა ,  მეგობრებო. 
 
 
 
Მზია კარს ხსნის და  უეცრად ჩერდება ზღურბლზე , ამრეზით უყურებს თანაშემწეს. 
 
Მზია. (ხელს შუბლზე მიიტანს.) როგორი დაღლილი ვარ თქვენით... გამეცალეთ , აბა , სასწრაფოდ გამეცალეთ. Გზა არ გადამიღობოთ. 
Თანაშემწე. Რა ბრძანეთ ? 
Მზია. Რაო ? Ვერ გაიგე ?  ბიჭო , დასანახად ვერ გიტან- თქო. 
Თანაშემწე. Რა დაგიშავეთ ?  
Მზია. Როგორ , ამას მე მეკითხები ?  თქვენ არ მომისპეთ ცხოვრება ? 
Თანაშემწე. ეს Რამ გაფიქრებინათ ?  
Მზია. Ცხოვრებისეულმა ვნებებმა. 
Თანაშემწე. Როგორ ბრძანდებით ? 
Მზია. Როგორც მკითხულობთ.  
Თანაშემწე. Ცოტა შეგვაგვიანდა , ბოდიში ,  Თქვენი სახელი ? 
Მზია.  სიდონიჩკა ! 
Თანაშემწე.  (ჩაახველებს.) იცით , ამ უცნაურად შინაურული სახელწოდებით ვერ მოგმართავთ. 
Მზია. Მზია მქვია , ბიჭო , მზია. 
Თანაშემწე. Ქალბატონო მზია ,  Იცით , ჩვენ მნიშვნელოვანი საკითხის გარკვევას ვცდილობთ. 
Მზია. Საკითხის ? რომელი საკითხის. Ანდაც , სულ არ მაინტერესებს...  
Თანაშემწე. Მოკლედ... მოითმინეთ ! 
Მზია. Არა , არა , ენას კბილი დააჭირე. Არ მაინტერესებს , ახლავე დამტოვეთ . კარგად ვიცი მამაკაცთა მონაგონი მეზღაპრეობის ამბები.  
Თანაშემწე. Სადარდებელს ნუ დამიმატებთ , ქალბატონო. 
Მზია. კარგად მომისმინე ;  Თქვენ , მამაკაცებს ,  Ამ ქვეყანაზე არაფერი გადარდებთ საკუთარი თავის გარდა. Შემომხედე , კარგად დამაკვირდი , მე... თქვენ გამხადეთ ავად . Არაფერი თქვენ არ შეგიძლიათ ქვეყნად , არც სიყვარული , არც მოფერება , არც ვნება , არც სიბრალული , არც სიძულვილი... Ბედნიერება რომ ბედნიერებაა , ესეც არ შეგიძლიათ , გაჩხერილი ხართ , რაღაც აბდაუბდა ოცნებებში და თქვენს უბადრუკ თავებში  ხეტიალობთ , მხოლოდ საკითხების გარკვევა ! Აი , რა არის კაცთა მოდგმის ფუჭი თავსატეხი. 
Თანაშემწე. Იქნებ დამშვიდდეთ , ნერვებს მოუფრთხილდით , ჯერ ხომ მზის სხივებსაც არ მოუღწევია ჩვენამდე... 
Მზია. დავმშვიდდე ? Ჩემმა მატარებელმა ჩაიარა უკვე , შვილო. Დაიკარგე აქედან. 
Მზია გასვლას ცდილობს , თუმცა თანაშემწე გზას უღობავს. 
Თანაშემწე. Გაგვიჭირდება , ქალბატონო. 
Მზია. Მე Სულ არ მადარდებს . Რაო , იმ უსაქმურმა , რას გაჰკიოდა , რა გასკდაო ? 
Თანაშემწე. Ის ბატონი ხშირად გიყვირით ? ( ხელით ანიშნებს გივის კარზე.) 
Მზია. Ისე , საშუალოდ.  
Თანაშემწე. Თქვენ გაქვთ რამე პრობლემა ? 
Მზია. Მე პრობლემა... ხომ გითხარი უკვე , მომწყდი თავიდან. 
Თანაშემწე. Ცხოვრებაში , არანირი პრობლემა არ გაქვთ? 
Მზია. Შენსავით Გაპრანჭულ ხალხს ვერ ვიტან.  
Თანაშემწე. Იცით , ქალბატონო მზია , თქვენს ეზოში ვიღაცას... რაღაც გასკდომია , თუ ნებას დაგვრთავთ , უნდა გამოვიკვლიოთ . 
Მზია. Მერე , ჩემგან რა გინდა ? 
Თანაშემწე. Რამე ხომ არ გაგისკდათ ? 
Მზია.  შევღონდი , მარტო დამტოვეთ ! Აბა ,  Გამეცალე. 
Თანაშემწე. Შვილები თუ გყავთ ? 
Მზია.  (სევდიანად , თავდახრილი.)  Ამირკძალეს . 
Თანაშემწე . Რას ნიშნავს - აგიკრძალეს ? 
Მზია . Რაში გაინტერესებს ? 
Თანაშემწე . Მითხარით , Რატომ ? 
Მზია.  გაინტერესებს ? Ესეიგი , თავს არ მანებებ , არა ? 
Თანაშემწე.  აუცილებლად , გვიამბეთ. 
Მზია.  (სრული სერიოზულობით და ვნებით ყვება ამ ამბავს , თითქოს მთელ სამყაროს უყვება.)  რესტორანში ვისხედით , ჩემი ყოფილი ქმარი უმუშევარი იყო. მაზლმა შეუკვეთა საჭმელი , მხოლოდ პური გამორჩენია . Მერე ავდექი და ოცი პური შევუკვეთე , სალათი და კიდევ ბევრი რამ.  მერე , Დედამთილმა , ამდენი რა საჭიროაო ? იყოს , მაინც , - ჩემი რა მიდის-მეთქი.  “შენ რა გენაღვლება , ჩემი შვილი იხდისო “. Ჩანთიდან კალამი ამოიღო და მომაწოდა; “აიღე ახლავე ხელში და მაგიდას ხაზი ისე გადაუსვი , რომ ორ მხარედ  გაგვყოსო “.  
Თანაშემწე . Მერე , რა ქენით ? 
Მზია. Გავყავი. 
Თანაშემწე . Რაო ? Უკაცრავად , რა გაყავით ? 
Მზია. Ჩვენი ცხოვრება. 
Თანაშემწე. (ხელებს შლის.)  ქალბატონო... 
Მზია.  შენ რომ გიყურებ , ვრწმუნდები , სიმართლე მუდამ ჩემს მხარეს იყო... 
Თანაშემწე. Თქვენი აზრით , რა არის სიმართლე ? 
Მზია. Სიყვარულია სიმართლე. 
Თანაშემწე. Ო , Სიყვარული ? 
Მზია. (დასცინის თანაშემწეს.) Როცა , მეორე ადამიანზე გამალებით ზრუნავ , ესაა სიყვარული. 
Თანაშემწე. Იქნებ , ეგ შიშია და არა - სიყვარული.  
Მზია. (ირონიულად.) ნეტავ , შენ რა გესმის ? 
Თანაშემწე. Საკუთარ თავთან მარტო დარჩენის შიში , ქალბატონო. Და ეს უკანასკნელი , სწორედ , რომ სუსტი ადამიანის ხვედრია.  
Მზია. რაო ?  შენ ფიქრობ , რომ მე სუსტი ვარ ?! 
Თანაშემწე. Ვხუმრობ , ქალბატონო , ვხუმრობ... Თქვენ არ გრძნობთ სიმარტოვეს ? 
Მზია. (ირონიულად.) Თუ დღისით სიმარტოვეს არა ვგრძნობ , ღამით მარტოც ვიწროდ ვარ.  
Თანაშემწე. Მაშასადამე , ცივი ქალბატონი ყოფილხართ. 
Მზია. უბრალოდ , მცხელა ! 
Თანაშემწე. Სიცხე კარგის ნიშანია , ცხოვრების ნაპერწკალი და ასეთი რამეები , ხომ გესმით. მზია. Მერე , ეს ცუდია ?  
 Თანაშემწე. ვფიქრობ , მხოლოდ საკუთარი აზრები გაწუხებთ... თქვენ ეძებთ , როგორც სიმართლეს და ასევე , ცალმხრივი პარადიგმიდან განსჯილი თუ დანახული ცხოვრების ამაოებას.  
Მზია. (შეიცხადებს.) Რას ბოდავ , ბიჭო ? 
Თანაშემწე. Არაფერს , ნუ გაბრაზდებით . Თავს არ მოგაწყენთ , დავაზუსტებ დეტალებს და დაგიბრუნდებით.  ( თანაშემწე ვეზირებს მიუბრუნდება და ჩურჩულებს.) 
Კვლავ მუსიკა შემოდის , კვლავ შეშდებიან მოქმედი პირები , მზია ცრემლიან ქანდაკებად იქცევა , ერთგვარი წყვდიადი სუფევს . Მუსიკას ერწყმის მზიას ხმა. 
Მზია. (თავისთვის. Ჩუმად. Ძალიან ნაზად და სევდიანად. ) Მე... მხოლოდ ერთი რამ დამრჩა ნატვრად , მხოლოდ ერთი რამ...   როგორი სინაზითა და ამბორით უკრავს ჩვენი ბიჭი... ისე ვოცნებობ მასზე... რა მიქენი ცხოვრებავ ? რატომ გამწირე ასე , კი მაგრამ ? 
Ვისი თვალებიც ჩემსას შეიპყრობს , იმას აღარ ვუნდივარ. რა დამიშავებია ამ ქვეყნად ? 
Ალბათ , ასეთია ცხოვრებაც , მაგრამ , მერეღა ვხვდებით ამას , ხო... Მერე , გვიანია . 
Ჩემთვის ძალიან ადრე დადგა ეს - გვიანი. Რა ვქნა ,  ბიჭსაც ვერ დავადანაშაულებ... ხო,  რა ქნას , პატარა ბიჭია ,  ისეთი სათნო და მშვიდია , ისე მებრალება , სულ მარტოა... Ის , ის ხომ  გულში ცუდს არაფერს გაივლებს , რა დიდი გული აქვს.  ე , რას ვიზამთ...  ე , ასეთია ცხოვრება , სასტიკი , არავის დაინდობს , არავის... მე ის მამშვიდებს , რომ არსებობს ადამიანი , ვისი შეცოდებაც შემიძლია , ვისი სიყვარულის ღირსიც ვერ გავხდები , მაგრამ მშვიდად ვარ , მშვიდად... სანამ ის ამ ეზოს კარიდან ფეხს არ გაადგამს მე კვლავ ის სიდონიჩკა ვიქნები , ის ახალგაზრდა... სანამ ის არ დაიღლება ამ... 
Მუსიკა ნელ-ნელა წყდება და ისინი ჩვეულ მდგომარეობას უბრუნდებიან. 
Მე მომკლეს...(ცაში იხედება , ვედრებით.) როგორი ნათელი პიროვნება ვიყავი , როგორი... არ ვარგა ასე , სიდონიჩკა , არ ვარგა. Შენ გატყდი , სიდონიჩკა , როგორ გატყდი... ყველაფერი დაკარგე , რა ნიჭიერი იყავი , მსახიობობა გინდოდა , სად წავიდა ეს ყველაფერი ,  კი მაგრამ ? 
Თანაშემწე. Ვისზე საუბრობთ ?  
Მზია. Შენ ? Შენ ? Მე წავედი ! Დიახ , წავედი და კარგად იყავით , სამუდამოდ.  
Მზია ჩქარი ნაბიჯით გადის , სახეზე ცრემლი სდის. 
Თანაშემწე. (ვეზირებს , ირონიულად. ) მძიმეა ქალთა ხვედრი , ყმაწვილნო , მძიმე. 
(სასიამოვნოდ იღიმის.) დიდი შრომა მოგვიწევს , ვატყობ , დიდი. 
 
 
 
 
 
 
 
 
 
 
 
 
 
 
თანაშემწე და ვეზირები მესამე სახლის კარს უახლოვდებიან. Თანაშემწე  აკაკუნებს. Კარს ხსნის ერმანოზი , თავზე წვრილი , გრძელი ნაცრისფერი  ქუდი ახურავს და უცნაური გამომეტყველებით შესცქერის სტუმრებს. 
Თანაშემწე. Მოგესალმებით. 
Ერმანოზი. მთელი სიცოცხლე გელოდით , თითქოს . 
Თანაშემწე. Როგორ მოგმართოთ ? 
Ერმანოზი. Როგორც სულიერად დიდებულ პიროვნებას. 
Თანაშემწე. Რა გქვიათ , კი მაგრამ ? 
Ერმანოზი. ხან რა... ხან რა... 
Თანაშემწე. (თავაზიანად.) Და მაინც , როგორ მოგმართოთ...  
Ერმანოზი. Ერმანოზი დამიძახეთ , ერმანოზი . Ბავშვობაში ასე მეძახდნენ ამხანაგები. 
Თანაშემწე. Პროფესიით რა ხართ , ბატონო ერმანოზ ?  
Ერმანოზი. Მესაათე გახლავართ .  ახლა , უტოპისტობას მაბრალებენ. 
Თანაშემწე. (მაჯას მოუსინჯავს ხელით.) Რა ლამაზი საათი გიკეთიათ . Წყალგამძლეა ?  
Ერმანოზი. Ცეცხლგამძლე. 
Თანაშემწე. რატომ არ წიკწიკებს ?  
Ერმანოზი. Ზოგჯერ , არ ვაღამებ.  ავდგები და გავაჩერებ. კაცობრიობისთვის  მხოლოდ დღის სინათლე მემეტება. 
Თანაშემწე. (სიხარულით.)  Ვგონებ, გენიოსთან გვაქვს საქმე.  
Ერმანოზი. Იცით , მე დავფრინავ კიდეც !  
Თანაშემწე. Სად ? Ცაში ? Ჩვენ სწორედ მფრინავი საზოგადოება გვჭირდება , უკიდურესად მფრინავი.  
Ერმანოზი.  ამაზე , ჯერ არ მიფიქრია. 
Თანაშემწე. Ბატონო ერმანოზ ,  Მოგვახსენეთ ,  Ვისი მომხრე ბრძანდებით ? 
Ერმანოზი. Აინშტაინისა და ლეონარდო და ვინჩის. 




.  (ირონიულად.) უფრო , რომლის ?  
Ერმანოზი. ( ჩაფიქრდება და აღტკინებით ამბობს.) ვერ გეტყვით. Აინშტაინში მომწონს მისი აღმაფრთოვანებელი მიდგომები დროისა და სივრცის მიმართ , იგი ყოველგვარ საზღვრებს ანგრევს და შთაგვაგონებს . Ხოლო , ლეონარდოში... ეჰ , მისი  არატრადიციული ხედვის უნარები... ( ცაში აიხედავს.) 
Თანაშემწე. Უსაზღვროდ Მერყევი ბატონი ჩანხართ. 
Ერმანოზი. (ინტერესით.) Რამ შემარყია ? 
Თანაშემწე. Გამოსაკვლევია , აუცილებლად გამოვგზავნით ჯგუფს , ამის თაობაზე. 
Ერმანოზი. Ერთი თხოვნა მაქვს. 
Თანაშემწე. Ორი იყოს. 
Ერმანოზი. Ვერტმფრენი თუ გყავთ ? 
Თანაშემწე. Რომელი ფერის გნებავთ? 
Ერმანოზი. ( ჩაფიქრდება და მტკიცედ.) - ლავანდისფერი !  
Თანაშემწე. (ირონიულად.) Ო , აუცილებლად გამოგიგზავნით.  
Ერმანოზი. Დიდად მადლობელი დაგრჩებით .  
Თანაშემწე.  Და მაინც , რად გინდათ , ეს ვერტმფრენი ?  Ერმანოზი. Ნიგერიაში მინდა გავფრინდე. ( შორს გაიშვერს ხელს.) 
Თანაშემწე. Ნიგერიაში ? Კი მაგრამ  რატომ ? 
Ერმანოზი.  სიცივემ შემაწუხა  , Აქაურმა სიცივემ... 
Თანაშემწე. Გასაგებია , ყველაფერი გასაგებია . Აუცილებლად გამოვგზავნით ლავანდისფერ  ვერტმფრენს , ბატონო ერმანოზ. Იცით , მნიშვნელოვან გამოძიებას ვატარებთ , თქვენს ეზოში ვიღაცას , რაღაც გასკდომია. Ხომ არაფერი შეგიმჩნევიათ ? 
Ერმანოზი. (ჩაფიქრდება , პაუზა და თითქოს გონება გაუნათდა.) თქვენ დიდი აფეთქება არ შეგიმჩნევიათ ? 
Თანაშემწე.  Რა აფეთქება ? 
Ერმანოზი. Როგორ ? Თქვენ არ შეგიმჩნევიათ , დასაბამიდან როგორ ფართოვდება მსუბუქი ქიმიური ელემენტები  სამყაროში  ? Როგორ ფართოვდება სივრცე და რაოდენ დიდია მანძილი ჩვენ შორის ? (მკაცრად.) Მე ფიზიკოსიც ვარ და ამასთანავე , ფილოსოფისიც ! 
. Ცხადია.., (გახედავს ვეზირებს და ისინიც თავს უქნევენ.)  რა ტყუილად დაგვიკარგავს დრო , არა ბიჭებო ? ყველაფერი ცხადია. Თავს აღარ შეგაწყენთ. Მშვიდობას გისურვებთ ! 
Ერმანოზი. Გმადლობთ , დიდი მადლობა. Მშვიდობით. 
ერმანოზი კარს ხურავს  
 
 
 
 
Თანაშემწე და ვეზირები არტისტის  კართან დგანან .Თანაშემწე აკაკუნებს. Სიჩუმეა . კვლავ აკაკუნებს . მოგვიანებით , კარს ხსნის არტისტი. 
 
Თანაშემწე. ო , რა ლამაზად უკრავთ... 
Არტისტი. (მოკრძალებით.) მადლობა... 
Თანაშემწე. ნეტავ შემეძლოს ასე დაკვრა , რას არ გავცემდი. მგონი , თქვენი ნოტებით მოხიბლეთ სრულიად სამეზობლო. საოცარი ამბავია. Მინდა  გითხრათ , თქვენს ეზოში გარკვეული რყევები ფიქსირდება , რაღაც გამსკდარია და აუცილებლად გამოსაკვლევი , თუ არ არის , მალე გასკდება. Ჩვენ გარკვეულ საგამოძიებო საქმიანობას ვეწევით .  გაურკვეველი საფრთხის წინაშე დგას ჩვენი საზოგადოება. 
Არტისტი. Ბოდიში , არაფერი შემინიშნავს , რას გულისხმობთ ? 
Თანაშემწე.  როგორ , თქვენ ხომ ყველაფერს ამჩნევთ , ხომ ასეა ? 
Არტისტი. Ყველაფერს ? Ასე არ ვფიქრობ. 
Თანაშემწე. Ვხუმრობ , ვხუმრობ , მაპატიეთ. Და , Თქვენ რომლისტი ხართ ?  
Არტისტი. Არტისტი ვარ.  
Თანაშემწე. ეს თავისთავად... ახლა , რაშია საქმე , რატომ გკითხეთ , მაინტერესებს , თუ საიდუმლო არაა , ეზოში ვისთან მეგობრობთ , იქნებ  , რომელიმე მათგანს გაუსკდა რაიმე და გვიმალავს. 
Არტისტი. Ვისაც მეგობრობა სჭირდება , ყველას. 
. Ესეიგი , არაფერი შეგინიშნავთ ? ხო , რას შეამჩნევდით , თქვენ ხომ გამუდმებით უკრავთ.  
Არტისტი. დიახ , ხშირად ვუკრავ. 
Თანაშემწე. ხო, ასეა საქმე... 
Პაუზა. Არტისტი დაბნეულია. 
Თანაშემწე. თქვენ აუცილებლად დაგვეხმარებით ამ საქმის გამოძიებაში , თქვენსავით ნიჭიერი ახალგაზრდები ჩვენს ქალაქს უნდა გამოადგნენ. 
Არტისტი. რას გულისხმობთ ? 
Თანაშემწე. Მომიტევეთ ,  უნდა გთხოვოთ , ჩვენთან ერთად წამობრძანდეთ . 
Არტისტი. Თქვენთან ? Სად თქვენთან ?  
Თანაშემწე. Მოგახსენებთ ,  საქმე ძლიერ სერიოზულადაა , ბატონი  დიეგო დიდად აღელვებულია , თქვენს ეზოს დიდი საფრთხე ემუქრება . Განა , გსურთ მშვიდობა გაატანოთ ქარს  ? Იცით , ბატონი  ძალზედ ღელავს , მან ითხოვა , ეზოს მოსახლეობიდან ყველაზე უფრო გონიერ და ამაღლებულ პიროვნებას გასაუბრებოდა ,  ყველაფერი გასაიდუმლოებულია და ასეთ გარემოში ვერ გაგიმხელთ დეტალებს. ამიტომ გეახელით , უნდა წამობრძანდეთ !  Დიდ დროს არ წაგართმევთ , მხოლოდ რამდენიმე შეკითხვა და ჰოპ , თავისუფალი ხართ. Აბა , წავიდეთ , დროს ნუღარ დავკარგავთ. 
 
 
 
 
2. ვიღაცას უთქვამს , სიკეთე ბოროტების გარეშე ვერ იარსებებდაო. Ნეტავ , ვინ მოიგონა ამგვარი ცნებები...  ოთხივენი შედიან დიეგოს კაბინეტში . დიეგო სავარძელშია მოკალათებული და ჩიბუხს ექაჩება. 
 
 
Თანაშემწე. Მოვიყვანეთ , ბატონო დიეგო . Მოვიყვანეთ.   დიეგო. Ვინ მოიყვანეთ ? 
. ამაღლებული პიროვნება. 
დიეგო. Მომახსენეთ ახლავე ყველაფერი. თანაშემწე დიეგოს უახლოვდება და ყურში ჩურჩულებს. 
Თანაშემწე. Ჰო , ჰო , ასეა... ეჭვი გვაქვს , ეგაა , ეგ...  
დიეგო. (არტისტს.) მობრძანდით , გთხოვთ. 
Არტისტი დაბნეული უახლოვდება დიეგოს. Დიეგო მაგრად ართმევს ხელს არტისტს. 
Დიეგო . Მაშ , ამაღლებული პიროვნება ? Დიდხანს გეძებდით , დიდხანს... 
Არტისტი. Უკაცრავად , Რისთვის მეძებდით ? 
დიეგო. Განა , ამას კითხვა სჭირდება ?   
Თანაშემწე. Ნამდვილად , დიეგო , ნამდვილად , გეთანხმებით , სრულიად. 
Დიეგო. (არტისტს.) მაშ , თქვენ ამბობთ რომ არაფერი გამსკდარა ? 
Არტისტი. რა უნდა გამსკდარიყო ? Ალბათ გეშლებათ... 
Დიეგო. Ეჭვიც არ მეპარება თქვენს გულწრფელობაში , ახსნასაც კი ნუ ეცდებით. Მაშ , გვიამბეთ თქვენს შესახებ , ცოტა რამ... 
Არტისტი. Რა გითხრათ , ვცხოვრობ მარტო... რა გაინტერესებთ ? 
Დიეგო. Მაშ , გავიგე , რომ  უკრავთ. Რისთვის უკრავთ ? 
Არტისტი. (ირონიულად.) Სულის დასამშვიდებლად. 
Დიეგო. ამას  კითხვა სჭირდება ? Ბუნებით ხელოვან კაცს სული მუდამ ამღვრეული აქვს , კარგი გაგებით , რა თქმა უნდა. Მაშ , ეს აზრი განვამტკიცეთ.  ( იცინის.)  
Თანაშემწე. Მაგ ყმაწვილმა , გიჟებიც კი ჭკუიდან გადაიყვანა , დიეგო.  მოხერხება ხომ უნდა ? Ნამდვილად ნიჭიერი ყმაწვილი ყოფილხართ .  Აი , მაგალითად : ბატონი ერმანოზი , თქვენმა ამაღლებულმა მუსიკამ ხელახლა მოურყია ჭკუა და გონება. Კაცმა , ვერტმფრენი მოინდომა , გესმით ? Თანაც , ლავანდისფერი ! Რა სასიამოვნოა. Არა , მე საწინააღმდეგო კი არ მაქვს რაიმე. Უბრალოდ...  
Არტისტი. Მე... ძალიან მესაწყლება ძია ერმანოზი. 
Დიეგო. Მაშ , საწყალი კაცია ? Რამ გაფიქრებინათ ? 
Არტისტი. Რამ მაფიქრებინა ? Რთული ცხოვრება გამოიარა. Ახლობლები დაეღუპა და სულ მარტოა დარჩენილი საწყალი კაცი... 
 	 
 
Თანაშემწე
 	 
 
Თანაშემწე
 	 
 
Თანაშემწე

Დიეგო. მაშ , რა ერთნაირია სიკვდილი , არა ? Ყველასთვის ერთნაირი... ბატონი ერმანოზი აუცილებლად გამოკეთდება , ამის პირობას გაძლევთ ! Მინდა  შევიცნო ,  ბევრს კითხულობთ ? კითხვისას გულის გადაყოლება ყმაწვილკაცობის ნიშანია , ეგებ რაიმე გამოგრჩათ  , ჩვენს ქალაქში ათასი გიჟი და გადარეული დადის. Ვინ , სად , რას და როდის აშავებს , კაცმა არ იცის. Მაშ , სწორედ თქვენსავით ფიქრიანი ახალგაზრდები გვჭირდება , თქვენსავით ღრმა და ამაღლებული.  
Თანაშემწე. სამეზობლოშიც შევამჩნიეთ , რომ ისინი , დიდად მოხიბლულნი არიან თქვენი სილაღით , მტერი იქნება , გიჟი თუ მოყვარე , ყველა გადაგირევიათ. გაქებენ და გადიდებენ. 
Დიეგო. მაშ , სხვანაირად უნდა იყოს ? Არა... Თქვენ კულტურას ამაღლებთ. Მერედა რა , ჩვენ სიძულვილს ვთესავთ ? Თქვენ თუ გჯერათ მათი უდანაშაულობის ? 
 Არტისტი. Მე მგონია , ეს ყველაფერი უაზრობაა , ბოდიშს ვიხდი. 
Დიეგო. Მაშ , უაზრობაა ? მე ხომ  სასოწარკვეთილებას ვარ მიცემული და თქვენზე ვღელავ , უპირველესად. მაშინ , როცა თქვენ თვლით , რომ ეს ყველაფერი უაზრობაა ? Ყველაფერს გამოვასწორებთ !  მარტოობის გეშინიათ ? 
Არტისტი. Მხოლოდ მაშინ , როცა დაკვრა არ გამომდის . Როცა ენერგიას ვერ ვპოულობ. 
Თანაშემწე. (ხმადაბლა.) Იცით , როგორ უკრავს ? Სული გამიშეშდა მაგის მოსმენისას. 
Დიეგო. Მაშ , Თქვენისთანა პიროვნებას ენერგია არ უნდა მოაკლოს ღმერთმა. Თქვენი ხელები ხომ სრულქმნილია პოეზიისთვის. Ჩვენ კი  ახლა ,  პოეზია ისე გვჭირდება , როგორც არასდროს. 
Არტისტი. Შესაძლოა. 
Დიეგო. Თქვენი სიმშვიდე მაკვირვებს , ძალზედ დაკვირვებული ახალგაზრდა ხართ. ვამაყობთ თქვენი ნიჭიერებითა და ამაღლებული სულით. Ისე ,  რომ იქნებ ჩვენც გავსკდეთ ბოღმით. (იცინის.) ხუმრობით , გეთაყვა , ხუმრობით. Თქვენ ხართ მაგალითი ყოველი კაცის , რომელიც დაიარება ამ ქალაქში. Საუცხოო და აღმაფრთოვანებელია ასეთი ხელოვანის ახლოდან ცქერა , ვამაყობ თქვენით , სწორედ ასეა . Ამიტომაც მოგიხმეთ , რომ თქვენი დიდი იმედი მაქვს , თქვენი სულის იმედი.  
Არტისტი. Რას ითხოვთ ჩემგან ? 
Დიეგო. Რა უნდა ვითხოვოთ ? Სულგრძელ კაცს რა უნდა ვთხოვოთ ? Ჩვენ ვდარდობთ საზოგადოებაზე. Ვღელავთ , რათა პრობლემა მაქსიმალურად სასწრაფოდ აღმოიფხვრას. 
Არტისტი. Რომელ პრობლემაზე საუბრობთ , რაღაც გეშლებათ. 
თანაშემწე. უკვე გითხარით ,  Გასკდა და ამის ატანა აღარ შეიძლება. 
Არტისტი. (ყვირის.)  Არაფერიც არ გამსკდარა ! Ჭკუიდან ხომ არ შეიშალეთ ? 
Დიეგო. Დაწყნარდით , Ცდებით , ცდებით ,  ჩვენც ამის გაგება გვსურს , ჩემო არტისტო , ნუ აჩქარდებით.  ითანამშრომლეთ ჩვენს გამოძიებასთან , აუცილებლად გამოვარკვევთ . Თქვენ არაფერი გემუქრებათ , ჩვენო წმინდანო. Მხოლოდ იმას გთხოვთ , რომ მხარში ამოგვიდგეთ , მეტს არაფერს.  
Არტისტი. Ჩემგან რა გინდათ ? Სიმართლე მითხარით ან გამიშვით აქედან , ამის მოთმენა აღარ შემიძლია , ამ აბდაუბდის მოსმენა. 
Დიეგო. Მაშ , Ნუ იჩქარებთ , ყველაფერს შეიტყობთ ძალიან მალე.  ამ ეტაპზე , მხოლოდ განმტკიცება გვჭირდება ყოველივე იმის , რომ თქვენ ნამდვილად ამაღლებული პიროვნება ბრძანდებით , რომ თქვენი ნდობა შეგვიძლია... საქმე ძლიერ შემაშფოთებლად გამოიყურება , საფრთხეს ყოველი თქვენგანი უნდა ყნოსავდეს , თუმცა Თქვენი გავლენა უდავოა.  ძალზედ ცხადად ვგრძნობ.  თუ ნებას დაგვრთავთ , ჩემს თანაშემწეს მინდა გავესაუბრო , განცალკევებით... 
Არტისტი. Არაფერსაც არ შევიტყობ , რაღაცას მაიმუნობთ და ჩემი გაგიჟება გინდათ.  
Პაუზა. 
Ვეზირები არტისტს ოთახიდან გაიყვანენ. 
 
 
 
 
Პაუზა. 
 
Დიეგო. ( თანაშემწეს.) ახლავე წაიყვანე უკან და დააბრუნე იქ  , საიდანაც მომიყვანე. 
Თანაშემწე უახლოვდება სწრაფი ნაბიჯით. 
Თანაშემწე. (კმაყოფილი სახით.) რა ბრძანეთ ?  ბატონო დიეგო ?  
Დიეგო. Რაც გაიგე. არ გამამეორებინო. 
Თანაშემწე. Ეს როგორ ? Ეს ხომ უსამართლობაა...  
Დიეგო. Სულ დაკარგე ჭკუა ? Უმაგისოდ Გადაირევიან მეზობლები. 
Თანაშემწე. Მე... ვიფიქრე... ო , ამდენი შრომა რისთვის გავწიე ? Უკან უნდა გამაბრუნებინოთ ? Ხელში ოქრო ჩაგიგდეთ , ოქრო. 
Დიეგო. გაჩუმდი , გაჩუმდი ! 
Თანაშემწე. Კარგად დაფიქრდით , მაგის უკან გაშვება არ შეიძლება... Კი მაგრამ თქვენც ხომ ეს გინდოდათ , არა ? 
Დიეგო. Რაო ? Რა მინდოდა ! 
Თანაშემწე. Მაგის... 
Დიეგო. (გააწყვეტინებს.) ენას კბილი დააჭირე -მეთქი . მაშ , შენ მოგიშორებ თავიდან , შე არაკაცო ! Მომწყდი თავიდან. 
Თანაშემწე. Კი მაგრამ... 
Დიეგო. Არანაირი მაგრამ , ხელი არ ახლოთ- მეთქი. 
Თანაშემწე. Კი მაგრამ... ბატონო დიეგო... 
Დიეგო. Რა მაგრამ ?  
Თანაშემწე. Ამდენ Შრომას წყალში მიყრით ? Თქვენ არ დამავალეთ ეს ყოველივე ? Წავედი , ვიხეტიალე , გამოვიძიე ყოველივე მყისიერად , აღმოვაჩინე ამაღლებული პიროვნება და ახლა მიშორებთ თავიდან , ნაცვლად იმისა...?  
Პაუზა. 
Სიჩუმე. 
Დიეგო ჩაფიქრებულია. 
Დიეგო. Კარგი , კარგი... უმოწყალოდ გაქექილი ვინმე ყოფილხარ... Შენი ატანა აღარ შეიძლება. Მაშ ,  იყოს ასე და კვლავ დავაკვირდეთ ამ ვაჟბატონს. 
Თანაშემწე გახარებულია. 
Თანაშემწე. Ვისთან მივაბრძანოთ ?  ვისთან , ოღონდ თქვენ ისურვეთ... იქნებ , მარტო ? Იქნებ , მარტო , კარგად გამოვწვრთნათ... 
Დიეგო. Მაშ , საქმე ასეა ? Არა , არა... 
Თანაშემწე. Ყმაწვილს რა ვუთხრათ ?  
Პაუზა. 
Სიჩუმე. 
Დიეგო. Ახლოს , ახლოს , არ გაიგონონ , სწრაფად , სასწრაფოდ. 
Პაუზა. 
Დიეგო თანაშემწეს უჩურჩულებს. Პაუზა. Თანაშემწე გახარებულია და გარბის აღტაცებით. 
Თანაშემწე. Ო ,  რა დიდებული ეშმაკი ბრძანდებით. კაცს კი არა , თვით ეშმაკსაც  გააგორებდით , ბატონო დიეგო. 
 
 
 
 
 
 
 
 
 
 
 
 
 
 
 
3. Სიბნელე. Მანქანის შუქი. Მოშლილ ფერდობზე განცალკევებით დგას გამხმარი ხე. 
Სადღაც , ჩიტის ჭიკჭიკი ისმის , ქარი ნაზად ზუზუნებს . ნაი მარტოდმარტო ზის თვალდახუჭული და ხეს მხრით ეყრდნობა.  Ვეზირები Არტისტს  იქვე ჩამოსვამენ და ადგილს გაეცლებიან. 
 
 
 
Ნაი.  (თავისთვის.) სად ვარ ? Რამდენხანს უნდა ვიყო აქ მარტოდმარტო.  Თავი მიბრუის , პირი გამიშრა. Უცნაურ სიზმრებს ვხედავ , საშინლად ცხად სიზმრებს. Ვეღარ ვიხსენებ ვერავის...  (თავისთვის.)  შეწყვიტე , ნაი , ეს  პათეტიკა. Აღარავინ დაგრჩა გასახსენებელი. (ირონიით.) Მშვენიერია. მიეჩვიე კიდეც ამ მდგომარეობას , არა ? 
Პაუზა. 
მინდა შევეხო ადამიანის სხეულს , თუნდაც უცხოს... (იცინის.) Მოიცა , ნაი ? Ვის სჭირდება შენი სხეული. (ბრაზობს და საკუთარ თავს უჩივის.) ნატვრა მაინც მაცადე... შენ , იცი  რამდენჯერ მინატრია აქ გამომწყვდეულს , ნეტავ , ადამიანის სახე დამანახა და მაფიქრებინა , ასეთია თუ ისეთი- თქო. Რა ,  Სასაცილოა ? Მითხარი. Ვერაფერსაც ვერ მეტყვი .  Მგონი , რაღაც გაურკვეველმა ქარმა გადმომაგდო აქ. Და მაინც ,  Ქარის იმედი მაქვს. Რაო ?  Ნაი  , მითხარი- რა არის იმედი ? Რისი ან ვისი იმედი გაქვს. Მე რას მომატყუებ , ვერც შენ და ვერც მე უკან ვეღარ დავბრუნდებით. Არა , სასწაულიც რომ მოხდეს , მე ისეთი ვეღარ გავხდები... ისეთი...   Არა , არა.  Ნუთუ ,  ადამიანს  იმისთვის ჰქვია ადამიანი , რომ ადამიანობაც მოიბეზროს.  რა სასაცილოა . Კიდევ კარგი არავინ გისმენს , საბრალო. Კარგი , კარგი... (ხელით ეხება სხეულს.)  Ძალიან მტკივა მხრები  . Იცი , Მე მიყვარს სიცოცხლე.  ან , უფრო ზუსტად - მიყვარდა. Მაინც , როდის ? - ბავშვობაში. Ვეღარც ვიხსენებ , ძალიანაც კარგი. Ან ,რა საჭიროა ? თავს ნუღარ იწუხებ. ( ირონიით) 
Პაუზა. 
 ზუსტად ახლა ვხედავ ბავშვობას. Სადღაც გაკრთა ჩემი ბავშვობის სურათი.  
შეულამაზებელი . Არა , უნდა აგიღწერო კიდეც ; Გაურკვეველ ფერდობზე ვდგავარ , მზე თითქმის ჩასულია და ხეებზე ჩრდილი გადადის . ამ დროს , ხედავ ადამიანის სილუეტს , შენს წინ , ადამიანი , რომელიც... რომელიც... კარგია , აზრის დასრულებაც არ შეგიძლია , მშვენიერი. Ფრაგმენტად ხომ არ იქეცი ? რა კარგია.  მომისმინე , ნაი ,  Რა იქნებოდა ადამიანი , რომ არ ახსოვდეს არაფერი ? Ან რა არის  ეს არაფერი ? Კარგი , გეყოს. (ირონიით) Კიდევ კარგი  ვერავინ გხედავს .   
Არტისტი. Უკაცრავად , Მე გხედავთ. 
( ნაი შეკრთება ძლიერად.) 
Ნაი. რაო ? Ეს რაღაა , ნაი , Უკვე კაცის ხმაც... ?   
Არტისტი. Მაპატიეთ , ნუ შეგეშინდებათ. 
Ნაი. (ისე იქცევა , თითქოს ვერ ხედავს არტისტს.) გთხოვ ,  Გაჩუმდი.   
Არტისტი. Მაპატიეთ , არ მინდოდა თქვენი შეშინება. 
Ნაი. (თავისთვის.) შეშინება ? ჩემი შეშინება ? ეს რა მასკარადია. 
Არტისტი. Ყველაფერს აგიხსნით... 
Ნაი. Რას ამიხსნი ? Შენ ხომ ჩემი სულის ნაწილი ხარ... რა უნდა ამიხსნა ? 
Სიჩუმე. 
Პაუზა. 
Ნაი. Მითხარი , ფიქრობ კიდეც ? Თან Დამოუკიდებლად ? 
Არტისტი. Მე... 
Ნაი. (შეაწყვეტინებს.)  მე და შენ , ვინც არ უნდა იყო... (თავისთვის.)  ერთნი ვართ. 
Არტისტი. Რას გულისხმობთ , არაფერი მესმის... 
Ნაი.  (პაუზა. Აკვირდება არტისტს.) Ჩემი ხმა კარგად გესმოდა ? 
Არტისტი. Დიახ , თქვენ ალბათ ვერ მამჩნევდით , როცა იმათ აქ დამტოვეს... 
Ნაი. Ვინ ? Ვინ ? Რას ბოდავ , ერთი მითხარი. 
Არტისტი. Რამდენი ხანია , რაც აქ მარტო ხართ? 
Ნაი. (თავისთვის.) Ნეტავ , როდის შეწყვეტს ზუზუნს ეს ქარი.  ( არტისტს.) ვინ დაგტოვა აქ ? 
Არტისტი. მე არაფერი დამიშავებია , საერთოდ. 
Ნაი. თავს რისთვის იმართლებ ? 
Არტისტი. Ვწუხვარ , ყველაფერს აგიხსნით , თუ დამაცდით. 
Ნაი. (თავისთვის.) Არა , მოიცა... ასე არ გამოვა , ასე არ გამოვა ნაი... 
Არტისტი ნელ-ნელა უახლოვდება ნაის. 
Ნაი. Ახლოს ნუ მოდიხარ. (თავისთვის.)  მეშინია. 
Არტისტი. Ნუ შეგეშინდებათ , უბრალოდ აგიხსნით ყველაფერს. 
Ნაი. (იცინის.) შემეშინდება ?  Ვისი , შენი ?  
Არტისტი. Ხო , ჩემი. 
Ნაი. Მე აღარაფრის მეშინია , შიში მოკვდავთა ხვედრია , მათი , ვისაც ჯერ კიდევ დარჩათ სიცოცხლის წყურვილი.  
Არტისტი. Ძალიან ვწუხვარ , რატომ ხართ აქ ? 
Ნაი. კითხვებსაც სვამ ? (თავისთვის.) არა , მე ძალიან მაღელვებს ეს ყველაფერი... 
Არტისტი. Დაბნეული ვარ , მაპატიეთ , არ ვიცი როგორ მოვიქცე. 
Ნაი. (მკაცრად.) Შეწყვიტე საუბარი. პაუზა. 
არტისტი ნაის მოპირდაპირე მხარეს ჯდება და თავზე ხელებს შემოიწყობს. 
Სიჩუმე. 
Ნაი. Შენ , მომისმინე , შენ ცოცხალი ხარ? 
Არტისტი. Თუ იმას გულისხმობთ , რომ გრძნობა და სევდა ჩემშიც დიდი დოზით დაგროვდა , Დიახ , მე ცოცხალი ვარ. 
Ნაი. Ესღა მაკლდა... 
Არტისტი. Რა გაკლდათ ? 
Ნაი. (ირონიულად.)  არასწორ მოცემულობაში აღმოჩნდი. 
Არტისტი. Მეც ასე ვფიქრობ. 
Ნაი. Მერე , რაღას მიდგახარ აქ ? Წადი , დაიკარგე. 
Არტისტი. Სად უნდა წავიდე ? Ისიც არ ვიცი , სად მომიყვანეს...  
Ნაი. Სიმართლე მითხარი , იმათიანი ხარ ?  Ჩემი შებმა გინდა. 
Არტისტი. Ვისიანი ? 
Ნაი.  როგორ , ვერ ხვდები ვისზე ვსაუბრობ ? Ქარივით გამომეცხადე , აქ დამტოვესო , მეუბნები , დაღლილი ვარ , თვალებიდან ძლივს ვიხედები , მითხარი სიმართლე  ,  Აქ რას აკეთებ ? 
Არტისტი. Ვერაფერი გამიგია , არც კი ვიცი , რა გითხრათ.  
Ნაი. Რისი ცოდნა გინდა ? 
Არტისტი. Არ ვიცი , როგორ აგიხსნათ... Მსგავსი აბსურდი ჩემს ცხოვრებაში არ შემთხვევია. 
Ნაი. (მკაცრად.) ვალდებული არ ხარ ამიხსნა. 
Არტისტი.  სახლში ვუკრავდი , ყველაფერი კარგად იყო , თუ შეიძლება ამას კარგად ყოფნა ვუწოდო... მერე , ისინი ეზოში გვეწვივნენ , ჩემთან მოვიდნენ , უცნაურ გარემოებაში მომაკითხეს პირადად და აქ აღმოვჩნდი... უარის თქმის საშუალებაც არ მომცეს... 
Ნაი. Ჰო ? Და Რატომ , შენ ? 
Არტისტი. Მე... წარმოდგენა არ მაქვს , ვერ გავერკვიე. 
Ნაი. გამოგარკვევენ. 
Არტისტი. Რას გულისხმობთ ? Უფრო დავიბენი. 
Ნაი. Იქნებ , თვალთმაქცობ , რატომ უნდა მჯეროდეს უცხო ადამიანის. 
Არტისტი. Მე ? არა. Მე... მართლაც გაუგებრობაში ამოვყავი თავი. 
Ნაი. (მკაცრად.)  Და მე ? Ჩემზე რაღას იტყვი ?  Წლები გავიდა , აქ ვხეტიალობ და მარტო ვარ გამოკეტილი , ჩემთან რისთვის გამოგიშვეს ? Ეს სიგიჟეა... (თავისთვის.) Არ გაბედო პასუხის დაბრუნება. Ვერ შეძლებ ჩემი ნდობის მოპოვებას. იმის მერე , ხო , იმის მერე , რაც მაგათ გამიკეთეს... Შენც იმათიანი ხარ , იმათიანი. 
Არტისტი. Მე არავისიანი არ ვარ.  
Ნაი. (იცინის.) რაო ? 
Არტისტი. არაფერ კავშირში არ ვარ ამ ხალხთან. 
Ნაი.  Სანამ წაგიყვანდნენ , არაფერი იცოდი ? 
Არტისტი. Რაზე? 
Ნაი. Როგორც უნდა გეცხოვრა. 
Არტისტი. Როგორ უნდა მეცხოვრა ? 
Ნაი. Სულელი ხარ ?  
Არტისტი. Რატომ ? 
Ნაი. Ყველაფერი გასაგებია , Სწორი არჩევანი გაუკეთებიათ. Არასდროს ცდებიან , არასდროს. Მეც შენსავით... ზუსტად შენსავით... 
Არტისტი. Რა ჩემსავით ? რა უაზრობაა ეს ყველაფერი. 
Ნაი. Რა არის უაზრობა. (მკაცრად.) ამოღერღე. 
Არტისტი. Ჩემი აქ ყოფნა... და თქვენი დახვედრა , ამ ტონით საუბარი და ყველაფერი რაც დღეს მოხდა... 
Ნაი. Რისი გაგება გინდა ? 
Არტისტი. Რა დაგვემართა... ან რა დამემართა ? Რა გასკდა ? Ვერაფერი გავიგე. 
Ნაი. Ნუთუ , ვერ ხვდები რა დაგემართათ ? 
Არტისტი. Ვის ? 
Ნაი. Თქვენ , ადამიანებს. 
Არტისტი. Რა დაგვემართა , მითხარით . 
Ნაი. Გაუცხოვდით. 
Არტისტი. Მე თქვენზე არაფერი ვიცი , თქვენ კი , ჩემზე.  
Ნაი. (მკაცრად.)  Რისი გაგება გინდა. 
Არტისტი. მაინც არ მიპასუხებთ. 
Ნაი. Კარგია , რომ უკვე შეეგუე. 
(პაუზა.)  
Არტისტი. Მე გისმენდით და მივხვდი ,  მაგის მერე.... მგონი , Ძალიან გულწრფელი უნდა იყოთ. 
Ნაი. (იცინის.)  გულწრფელი... (თავისთვის.) გესმის , ნაი ? Გულწრფელიო...  
Არტისტი. Რატომ დამცინით. 
Ნაი. Ჩემს თავს დავცინი.  
Არტისტი. ნუ დასცინებთ. 
Ნაი. (მკაცრად.)  Შენც დაგცინი. 
Არტისტი. Მე... მე უნდა... 
Ნაი. Რა... რა. 
Არტისტი. Მე... Არ შემიძლია. 
Ნაი. (თავისთვის.) Საბრალო. 
Არტისტი. Ეს ჩემი არჩევანი არ იყო. Გეფიცებით , თავს ძალიან უხერხულად ვგრძნობ.  
Ნაი. Და შენ ? Შენ თვითონ ვინ ხარ. 
Არტისტი. Რავიცი , ესეც ვერ გამიგია...  




. Ელოდები , რომ ვინმე მოვა და თავზე ხელს გადაგისვამს ? Ესა და ეს ხარ , ასეთი და ასეთი მიზნები უნდა გქონდესო ? 
Არტისტი. Იქნებ , თქვენ მითხრათ. 
Ნაი. Ხო ...  (თავისთვის.) Რამდენი დრო გადის , ელოდები , ვის ან რას , შენთვითონაც ვერ გაგიგია , მერე მოვა და ის აღარ არის...  გესმის ? 
Არტისტი.  მესმის . Ნუ ღელავთ , მე გაგეცლებით , გადავიკარგები აქედან , რამენაირად გზას მოვნახავ , გადავივლი ამ ტრამალებს , გორებს და აქედან გაგეცლებით !  
Ნაი. (იცინის.) რა დასრულდება  ? ჰო , შეიძლება. (თავისთვის.) მოდი , დავასრულოთ . Იქნებ დამეხმარო ამაში , მწარე დასასრული ჯობს უსასრულობაში გაგრძელებულ სიმწარეს. 
Არტისტი. Თქვენ... არავინ გყავთ ახლობელი ? 
Ნაი. (იცინის.) ახლობელი... Ნეტავ , Რა იცი ჩემს შესახებ. 
Არტისტი. არაფერი , მაგრამ რისი ცოდნაა საჭირო ? Იქნებ , Ადამიანმა ადამიანს უნდა უთანაგრძნოს , იმის მიუხედავად  , იცის თუ არა მასზე რაიმე... 
Ნაი. (მკაცრად.) გაჩუმდი , გაჩუმდი.  Ხო , რა ბრძნული ნათქვამია. (თავისთვის.)   
Არტისტი. Იქ... ისე ცხოვრობენ...  
Ნაი. Აღარ შეწყვეტ ? Ხომ არ მიკითხავს , იქ რა ხდებოდა - თქო ?   
Არტისტი. Არა , ასე არაა. 
Ნაი. Როგორ , აბა ? 
Არტისტი. Მე აქ აღმოვჩნდი , უცაბედად და თქვენც არაფრის ახსნა არ გსურთ ჩემთვის , უკვე საკმარისად დავიტანჯე.  
Ნაი. Შენ რა იცი , მე რა შემხვედრია ? 
Არტისტი. Სწორედ , რომ არაფერი ვიცი.  
Ნაი.  Მგონია , რომ გეშინია. 
Არტისტი. Რისი ? 
Ნაი. Რომ მიგატოვებენ. Იმის გეშინია , რომ მეც მიგატოვებ.  
Არტისტი. Თქვენ ? Თქვენ , რატომ ? 
Ნაი. Მორჩი , ამ თქვენობითს.  
Არტისტი. Კარგი. Ვაღიარებ , ყველაფრის მეშინია.  
Ნაი.  ხო ? 
Არტისტი. Მე მყვარებია... 
Ნაი. Მერე ? 
Არტისტი. Არაფრის არ მეშინოდა.  მე , შეიძლება ითქვას , არვიცი , მაგრამ , მგონია , რომ წინასწარ ვგრძნობ ადამიანებს... 
Ნაი. Მგონი , გამოუსწორებელ რომანტიკოსთან მაქვს საქმე. Და Მაინც , როგორ ? 
Არტისტი. Მე ვისმენდი... როგორ ყვებოდი აბსტრაქტულ რამეებს და  მივხვდი , Შენში არის რაღაც განსაკუთრებული...  
(პაუზა.) 
Ნაი. (მკაცრად.) განსაკუთრებული ? Ჩემში აღარ დარჩა სიცოცხლის არცერთი ნაპერწკალი , რომელსაც განსაკუთრებულად შეუძლია წარმოგვიდგეს.  ჩემზე საუბარს თავი დაანებე , ჩემგან ვერაფერს მიიღებ. 
Არტისტი. Არაფრის მიღებას არ ვაპირებ. 
Ნაი. Როგორ ? 
Არტისტი. Რა ვიცი , ასე... 
Ნაი. Წეღან ახსენე , ვუკრავდიო. Ხელოვანი ბრძანდები ? 
Არტისტი. Ასე ამბობენ.  
Ნაი. Უიღბლო ყოფილხარ. 
Არტისტი. Რატომ ? 
Ნაი. Ვის სჭირდება შენი ხელოვნება ამ დროში ? 
Არტისტი. შეიძლება მართალი ხარ და არც არავის. შეიძლება კვლავ სჭირდებათ ადამიანებს , რათა საკუთარი თავი გადაირჩინონ. 
Ნაი. Მაკვირვებ. 
Არტისტი. Რატომ ? 
Ნაი. Როგორ შეგიძლია ასეთ უიმედობაში , ეგეთი რამეები ილაპარაკო. 
Არტისტი. Თავადაც მიკვირს. 
. Კარგი , შეიძლება. Ჩემთვის აღარ აქვს მნიშვნელობა. 
Არტისტი. Რატომ ? 
Ნაი. (თავისთვის.) Ჩემი დრო წასულია. 
Არტისტი.  და სად მიდის , ეგ დრო ? 
Ნაი. Მორჩი ფილოსოფიებს. 
Არტისტი. Შენც სცადე , იქნებ გავუგოთ ერთმანეთს. 
Ნაი. Მეც... ? (მკაცრად.) ბევრის უფლებას ხომ არ აძლევ შენს თავს. Უკვე გითხარი , თავი დამანებე - თქო. 
(პაუზა.) 
Არტისტი. Მეც შემიცოდე ,  ძალიან მიჭირს ამ მდგომარეობაში ყოფნა ,  გაურკვევლობაში და გაუგებრობაში. 
Ნაი. Რატომ ? 
Არტისტი. Აბა , აქ რა მინდა ? Შფოთვა მაწუხებს  ,  ალბათ სისულელეა , მაგრამ , თითქოს შიგნიდან  რაღაც მჭამს... 
Ნაი. Ჩემთვისაც ასე დაიწყო , თავიდან ვერაფერს ვხვდებოდი , ძალიან ვიტანჯებოდი , სული გაწამებული მქონდა , გაქცევაც ვცადე , უშედეგოდ. Მერე , მივხვდი , Ხო , ვერაფერს შევცვლით. Ალბათ , ასეა მოწყობილი... მე უკვე მივეჩვიე...  
Არტისტი.  Შესაძლოა , Ყველაფერი რაღაც  მიზეზით ხდება , ასე არ ფიქრობ ?  
Ნაი. (მკაცრად.) Ყველაფერი შემთხვევით ხდება და Მე და შენ ერთმანეთთან არაფერი გვაკავშირებს და არც არაფერი დაგვაკავშირებს.  
Არტისტი. (დასევდიანებული.) Შეიძლება... მე უბრალოდ თავის დამშვიდება მინდოდა. 
Ნაი. (მკაცრად.) Ხვდები მაინც ვის ელაპარაკები ? Რა გინდა , ამ ბოდვის დავიჯერო ? 
Არტისტი. Მე... ეს არ მიგულისხმია. 
Ნაი. (იცინის.) აბა რა იგულისხმე ? Უადგილო ჩართვის მცდელობა იყო. 
Არტისტი.  Შეგიძლია დამშვიდდე . Ნუ მომაქცევ ყურადღებას. Უბრალოდ , მე სულს მიხუთავს ეს ბავშვური წინათგრძნობა. 
 	 
 
Ნაი	 	 

 	 
 
Ნაი	 

. (მკაცრად.) Რა წინათგრძნობა ? 
Არტისტი. Არ ვიცი , მიჭირს , სიტყვების პოვნა , ძალიან... 
Ნაი. Გირკძალავ ფუჭ სენტიმენტალურობას , ჩემთან. Არ გაგივა , გესმის ? Არ გაგივა ! 
Არტისტი.  Ვერაფერი გავიგე , რატომ ? Რას მერჩი ? 
Ნაი. (ირონიულად.) Ორი წუთის წინ ძალიან მხნედ იყავი... 
Არტისტი. (აგონიაში.) Არა , Რაღაც ჯადოქრობა დამატყდა თავს.  რატომ ვარ ამ ყველაფრის ცენტრში ? 
Ნაი. Შენს თავს ეწინააღმდეგები. (ირონიულად.) Ყველაფერი ხომ მიზეზით ხდება , არა? 
Არტისტი. Ნუ მთრგუნავ. Ეს ყველაფერი ხომ აბსურდია .  
Ნაი. (მკაცრად.) Ახლა , მე შემომხედე , წლობით გამოკეტილს აქ და მითხარი - ვინ უნდა იყოს ჩვენს შორის დათრგუნული. 
Არტისტი. Დაიღალე ? 
Ნაი. Ძალიან. 
Არტისტი. Როგორ ფიქრობ , ადამიანს რამდენის ატანა შეუძლია ? 
 
Ნაი. (ირონიულად.) გააჩნია ვისთვის... (ცაში აიხედება.) ხედავ მთვარეს ? Ყოველ ღამე ჩნდება და ზემოდან დაგვცქერის , ყველა ჩვენგანის ტკივილი და სევდა მან უნდა ზიდოს გათენებამდე.  ასეთია მთვარის სასჯელი - ბნელში ნათელი მოჰფინოს ადამიანური სულის სიმძიმეს...  მერე , ქრება. Ხო ,  ალბათ  , რომ ამოისუნთქოს ჩვენი დარდებისგან... ხედავ , რამდენის ატანა შეუძლია მთვარეს ?  (თავისთვის.) Ძალიან დავიღალე. 
Სიჩუმე. 
Პაუზა. 
Არტისტი ჩაფიქრებულია. 
Ნაი. Კარგი , დავასრულეთ , თუ შეიძლება , მარტო დამტოვე. 
Არტისტი. Მარტო ისედაც დიდხანს იყავი. 
. Ხო , არა ? Უნდა დავიძინო , ამის ატანა აღარ შემიძლია. 
Არტისტი. ჩემთვის ვიქნები , ნუ მომისმენ.  პაუზა. 
Სიჩუმე. 
Ცა მოიქუფრა და განაცრისფერდა . Ჭექა-ქუხილი იწყება. Ქარი ძლიერად ქრის. Წვიმის წვეთები ეცემა მათ ფეხქვეშ.  Ნაი ხის ქვეშ ზის , ხეზე გრძელი ნაჭერია გაბმული , ქარი ნაჭერს აფრიალებს . Ნაჭერი წვიმისგან იცავს ნაის.  Ნაის არტისტი ებრალება და წვიმისგან სურს დაიცვას. 
Ნაი. Გადმოდი აქეთ... 
Არტისტი ფეხზე დგება , სახეზე იფარებს ქურთუკს და ნაის გვერდით ჯდება. Წვიმა ძლიერდება. პაუზა. 
Ნაი. Მე... დიდიხანია...  (თავისთვის.) ვფიქრობ იმაზე , თუ რითი ვარ ავად და ვერ ავხსენი. Ახლა ვხვდები ყველაფერს. 
Არტისტი. Რითი ? ნაი. (თავისთვის.) Სიცოცხლით.  
Არტისტი. Მეგონა , რომ სიცოცხლე საჩუქარი იყო. 
Ნაი. Ვისთვის როგორ. (თავისთვის.) მე Ყველაფერი წამართვა , მაგ შენმა სიცოცხლემ. 
Არტისტი.  იქნებ , წარსულში დატოვო ეგ - ყველაფერი ? 
Ნაი. Არა , ეგ შენი წარსული... აწმყოც და იმის მერე , რაც მოდის. (თავისთვის.) ყველა ერთია... ჩემთვის.  ნუთუ , ვერ ხვდები რატომ გამოგიშვეს აქ ? 
Არტისტი. Რატომ ? 
Ნაი. Ყველას თავიდან იშორებენ , ვისაც... 
Არტისტი. ვისაც ? 
Ნაი. Არა , ამას არ უნდა გუებნებოდე.  
Არტისტი. Დაიწყე და დაასრულე. 
. Ვისაც ჯერ კიდევ ჭკნობა არ შეხებია...   
Არტისტი. Რას გულისხმობ ? 
Ნაი. Მეტს ვერაფერს გაიგებ ჩემგან , დანარჩენს თავად მიხვდები. 
Არტისტი. Ეს რას ნიშნავს ? Მეც აქ გამომაწყვდევენ ? 
Ნაი.  არ ვიცი. Არაფერი ვიცი , ნუ მაწვალებ , გთხოვ. 
Არტისტი. Აქედან გაგიყვან. 
Ნაი. (იცინის.) ჰა ?  
Არტისტი. Გაგიყვან - თქო. 
Ნაი. Ხომ არ გაგიჟდი ? 
Არტისტი. Რატომ ? 
Ნაი. Აღარ გაიმეორო ეგ. Სად გამიყვან... 
Არტისტი. Და რატომ ? Მე ზუსტად არ ვიცი , რა შეგემთხვა და როგორ , მაგრამ აქედან გაგიყვან , არ იმსახურებ აქ ყოფნას , ეს ზუსტად ვიცი. 
(პაუზა.) 
Ნაი. Ვერსად ვერ გამიყვან .  
Არტისტი.  მარტო აღარ ხარ. 
Ნაი. (მკაცრად.) ჩემს სიმარტოვესთან შენ არაფერი გესაქმება , გაიგე ? Მე ვეღარაფერი დამიხსნის სიმარტოვისგან , ყველაფერი დასრულებულია , დასრულებული ! 
Არტისტი. Მე... სხვანაირად მინდოდა. 
Ნაი. Ხო , მერე რა ? 
Არტისტი. Მერე , ის რომ დაგეხმარები. 
Ნაი. Და ვინ გთხოვა დახმარება ? 
Არტისტი. Მე... ვგრძნობ. 
Ნაი. Რას გრძნობ ? 
Არტისტი. Იმას , რომ დახმარება გჭირდება. 
Ნაი. Შენს თავს დაეხმარე . 
 	 
 
Ნაი
 	 
 
Ნაი	 
 	 
 
Ნაი	 

 	 
 
Არტისტი. Ორივეს დავეხმარები. 
Ნაი. Სიმშვიდე დიდი ხანია დავკარგე. 
Არტისტი. Ხოდა , მოვიპოვებთ. 
Ნაი. (იცინის.) ერთად ? 
Არტისტი. Ხო , ერთად. 
Ნაი. Და , ვის უნდა ებრძოლო ? 
Არტისტი. ეს შენ უნდა მითხრა. 
Ნაი. Აზრი არ აქვს. 
Არტისტი.  კარგი რა , რა საჭიროა ეს პესიმიზმი , მინდა დაგეხმარო , Რატომ ხარ აქ წლობით , მითხარი. Რატომ არ შეგიძლია აქედან წასვლა ?  
Ნაი. (იცინის.) Პესიმისტი ? Რა გეგონა , ამ ჯურღმულში ვინმე ოპტიმისტი დაგხვდებოდა ? 
Არტისტი. Ხო , მესმის.  
Ნაი. Არაფერიც არ გესმის. 
Არტისტი. (მორცხვად.) Ასე ნუ მელაპარაკები. 
Ნაი. Როგორ ? 
Არტისტი. Უხეშად. 
Პაუზა. 
Სიჩუმე. 
Მხოლოდ ქარის ხმა ისმის. 
Არტისტი და ნაი თითქოს ერთმანეთს უახლოვდებიან ტანით , ნაის თმა არტისტის ბაგეებს ეხება.  
Ნაი. Ჯერ მამა მომიკლეს. 
Არტისტი. Რისთვის ? 
Ნაი. Დისიდენტობისთვის.  
Არტისტი. Ვწუხვარ... 
Ნაი. მერე , დედა გაგიჟდა. (თავისთვის.) არა , ამას არ უნდა ვამბობდე. 
Არტისტი. Განაგრძე. 
Ნაი. Ისიც დავკარგე. Არ შევეგუე , ვეწინააღმდეგებოდი. 
Არტისტი. Და... აქ გამოგიშვეს. 
Ნაი. Ხო , აქ გამომიშვეს. (თავისთვის.) და საკუთარი თავიც დავკარგე. Ბედნიერებით იწყება თურმე  ადამიანის უბედურება. 
Არტისტი. როგორ განუგეშო... 
Ნაი. Რა სულელი ხარ. Ზღვაზე ვიყავი , მამა რომ მოკლეს. ვიჯექი აივანზე და ზღვას ვუყურებდი , მშვიდად. Მერე , ტელეფონმა დარეკა... ხო , მერე ყველაფერი დამთავრდა... Მთელი ჩემი ცხოვრება ერთ წამში ამოტრიალდა. 
Არტისტი. Მე სახლი მაქვს ზღვაზე. Ხოდა , Წაგიყვან და ისევ მშვიდად იქნები. 
Ნაი. (თავისთვის.) Ხო , შეიძლება. Არა , ნუ იჭრები ჩემს აზრებში , ყველაფერი დასრულებულია. ვერაფერი გაიგე. 
Არტისტი. Იქნებ , Ყველა დასასრულს მოსდევს დასაწყისი. 
Ნაი. Რომანტიკოსთან ერთად , ცოტა გიჟიც ყოფილხარ. 
Არტისტი. Საუბარს ნუ მიკრძალავ. 
Ნაი. კარგი ერთი... 
Არტისტი. Კარგი , გავჩუმდები. 
Ნაი. Ილაპარაკე. 
Არტისტი. Რატომ ? 
Ნაი. Ასე მინდა. Ჩემთვის ილაპარაკე. 
Არტისტი. Ეს ბრძანებაა ? 
Ნაი. Თხოვნა. 
Არტისტი. Ჩემზე რას ფიქრობ ? 
Ნაი. Რა ? Ცოტა სულელი ხარ , რა უნდა ვიფიქრო. 
Არტისტი. Როგორ მიხვდი ? 
Ნაი. Ერთს ამბობ და მეორეზე ფიქრობ.  
Არტისტი. Შეიძლება. 
Ნაი. Მოგეწონა ? Ცოტა ნარცისიც ხარ. 
Არტისტი. Თავიდან ფეხებამდე მაანალიზებ. 
Ნაი. თავად მთხოვე. 
Არტისტი. Მართალია.  
Ნაი. რას აპირებ ? 
Არტისტი. Აქედან წასვლას , დღესვე. 
Ნაი. Მე წასასვლელი აღარ მაქვს. 
Არტისტი. Გექნება.  
Ნაი. Მხოლოდ მაშინ , როცა მთვარის შუქზე ადამიანები მარადიულ ძილს მიეცემიან და ჩემთვის მთვარე მზედ გარდაიქმნება. 
Არტისტი. Შეიძლება შეგეხო ? 
Ნაი. (მკაცრად.) რა ? 
Არტისტი. Შეიძლება სახეზე შეგეხო ? 
Ნაი. Შემეშვი... 
 
Არტისტი ნაის ნელ-ნელა , ნაზად ეხება თმაზე , ( ნაი უკან იხევს.)  შემდეგ სახეზე , ხელში ჩაკიდებს ხელს ,  ნაი თვალებს ხუჭავს ,  უფლებას აძლევს... არტისტი მის მუხლებზე დებს თავს და ეკრობა. Ორივეს ჩაეძინება.   
Სიჩუმე. Მხოლოდ წვიმის წვეთების ხმა ისმის. Ცოტა ქარი. 
Მოგვიანებით , შემოდის დიეგო. Ნაი იღვიძებს. Ფეხზე დგება და დიეგოს მხარეს გადავა. 
Არტისტი წამოჯდება და დაბნეულია. 
 
Დიეგო. (იცინის.) ყველაფერი მოვისმინე , ყველაფერი ! Როგორი ამაღელვებელია , ჩემო არტისტო , ჩემო ღვთაება , ჰა ჰა ჰა , ჩემო ამაღლებულო სულო , ახლა ხომ ხედავ ? (ნაიზე მიანიშებს , ნაი თვალებში არ უყურებს არცერთ პირს. )  ახლა ხედავ , ვის მხარეზე დგას ? 
Ნაი თრთის , ძალიან აღელვებულია. 
Პაუზა. 
Დიეგო. Მაშ , მართალი იყო გაიძვერა თანაშემწე. Მაგ ვირეშმაკას რას გამოაპარებს კაცი , ნამდვილად  გამოუსწორებელი რომანტიკოსი ყოფილხართ , ჩემო არტისტო.  თქვენ ნუ იდარდებთ , ნუ... თქვენი ადგილი სწორედ სამოთხეშია... Გამოძიებას გახსნილად ვაცხადებ ! Გ ა ხ ს ნ ი ლ ა დ ! Არა , ჩემო ნაი ?  
Ნაი ხმას არ იღებს. 
Დიეგო. Ნაი , ჩემო გვრიტო , რად მოგიწყენია ? Ყველაფერმა კარგად ჩაიარა , ხომ ხედავ ? Გამოძიება გახსნილია , სანერვიულოც არაფერია. Დაუსჯელი არავინ დარჩება... ყველაფერს ისე მოვაწყობთ , რომ ვერავინ ვერაფერს იეჭვებს , ანდაც , რა უნდა იეჭვონ ? 
Განა , უსამართლოდ ვექცევით ვინმეს ? Რა სასაცილოა... რას ფიქრობთ , არტისტო ? Ცხოვრება თამაშია , არა ? Ერთი , ორი , სამი და მორჩა , გათავდა... სანამ ძალა შეგვწევს უნდა ვითამაშოთ , სანამ მიხვდებიან , რომ ვთამაშობთ , ხომ ასეა , ნაი ? Რატომ გაჩუმებულხარ ? Შენ რა , მოგბეზრდა თამაშობანა ? Შენ , ჩემო ყველაზე საიმედო და ერთგულო , ნაი... იცით , როგორი ერთგული და დამჯერია ? Ხო , ხო... თქვენ ვერც წარმოიდგენთ , ჩემო არტისტო , ერთგულება რა კაცის საქმეა , არა ? Კარგი , ახლა არ დავიწყებ , კაცს როდის შეუძლია ერთგულება და ამნაირ კლიშეებს , არა , აი , შეხედე - ნაი , როგორც ერთგულების გამოხატულება. Მეშინოდა , რაღა დაგიმალოთ , მაგრამ , ჰოი საოცრებავ. Ჩემო არტისტო... 
Არტისტი ნაის უყურებს ბრაზით. 
Დიეგო. Ჩემო არტისტო , მინდა მოგახსენოთ , რომ თქვენში ძლიერ გამსკდარია უადგილო გრძნობა ს... 
Გასროლა. 
Დიეგოს სიტყვა შუაში  წყდება და ძირს ეცემა , გულაღმა. 
Ნაის იარაღი აქვს წინ გაშვერილი და მაჯა უკანკალებს. 
Პაუზა. 
Სიჩუმე. 
Ნაის ცრემლი მოსდგომია თვალზე. Მთვარეც განახევრებულა. Ყველაფერი მზადაა. 
Ნაი. ჩქარა. Ცოტა დრო გაქვს.  
Არტისტი. (აგონიაშია.) Ეს რა ქენი ? Შენ... შენ ვინ ხარ ?  
Ნაი. Შენ ეგ კაცი გეგონა ? ეგ ეშმაკია. Მაგან ცხოვრება გამინადგურა. Ფეხზე ადექი-თქო , უნდა გაიქცე. 
Არტისტი. მე ? მე სად უნდა გავიქცე ! 
Ნაი.  Წამოდი , გაგიყვან.  
Არტისტი. Არსად არ წავალ. 
Ნაი. (მკაცრად.) ხომ არ გაგიჟდი , გამოადგი ფეხი. (სახეზე ცრემლს იწმენდს.)  
 
ნაი ძალით ააყენებს ფეხზე არტისტს ,  ხელს კიდებს და გასასვლელისკენ მიყავს , გასავლელთან თანაშემწე ხვდებათ , ნაი და არტისტი შეშდებიან ,  Თანაშემწეს იარაღი აქვს მიშვერილი ნაის შუბლზე და კმაყოფილი უმზერს მათ. 
Ნაი ძლიერ აღელვებული და დაბნეულია. ხელზე ხელს უჭერს არტისტს , რომელიც ზურგსუკან უდგას. ნაი და არტისტი უკან-უკან  იხევენ , ნელ-ნელა. Თანაშემწე მიყვებათ აუღელვებლად.  Არტისტი ნაის წინ გადაუდგება , კვლავ უკან იხევენ , ნაი მის ზურგზეა ამოფარებული და მძიმედ სუნთქავს , კვლავ წინ გადადის , არტისტი ნაის ზურგსუკან ექცევა , კვლავ ცვლიან ადგილებს ,  წასასვლელი არსად აქვთ. Ბოლო ამოსუნთქვა. Თანაშემწე გასროლისთვის ემზადება. Ნაი და არტისტი ექსცენტრიულად ეხვევიან ერთმანეთს. 
Ფარდა. 
 
 
 
 
 
 
 
 
 
 
 
 
 
 
 
 
 
 
